Портреттер сыр толғайды
     Қазақ әдебиеті сабағында бізге мұғалім «Порттер сыр айтады» деген тақырыпта ой толғау жазуды тапсырды.. Мен қазақтың ұлы жазушысы Шерхан Мұртаза ағамызды таңдадым. Себебі, оның шығармалары адам баласының жан күйзелісін, ішкі толғанысын өте керемет суреттейді. Біз оқыған «Жүз жылдық жара» әңгімесін оқығанда менің оған көзім анық жетті. Мен жазушының портретіне көз сала отырып толғандым :

     «Шерхан ата! Сіздің «Жүз жылдық жара» әңгімеңізді оқығанда ерекше әсерге бөлендім. Шығармада қазақы мінез-құлық пен табиғат көріністерінің адам жанымен астасып жатқаны қаз-қалпында сөзбен бейнеленуі ерекше көрініс тапқан. Әңгімеде табиғаттың соғыстан кейін көрген зардаптарын: «Шынар жарықтық», «Ақ мылтық», «Пушкин көрді», «Байшынар», «Бақтияр бағы», «Қозықұйрық», «Түйежапырақ», «Ойрандалған орман», «Аспантау» деген сияқты тіркестер бар сөйлемдерден анық көре аламыз. Адам өмірі табиғатпен тығыз байланысты . «Адамзаттың табиғатсыз күні жоқ, оны айтуға табиғаттың тілі жоқ» деп ақындарымыз жырлағандай сіздің шығармаңызда  табиғат-ананың адам өміріндегі ерекше орны нақты көрініс берген.Жастық шағында өзінің іс-әрекетіне жауап бере алмаған жанның, қартайғанда содан тартып жатқан азабы жан түршігерлік! Тілсіз табиғаттың да өз кезегінде беретін жауабы бар екендігіне көзім жетті. Табиғатты аялау – бәріміздің міндетіміз. «Судың да сұрауы бар» деген аталарымыз. Өмірімізге ерекше сән беріп, мән кіргізетін жасыл желегімізді аялай білуге үйретіп, жүрегімен түсінуге жол тапқан әңгімеңіз үшін дән ризамын. Әңгімелеріңіз полотноның қан сөлімен, бұлақ сорымен жұлып алған қиындысындай шынайы! Менің ең үлкен арманым – сіздей атақты  жазушы болу».

